
Nafarroako Alderdi Sozialista talde parlamentarioari atxikitako Ainhoa Unzu Garate andreak, Legebiltzarreko Erregelamenduan ezarritakoaren babesean, boluntariotzaren arloko politika orokorrari buruzko interpelazioa aurkezten dio Lehendakaritzako eta Berdintasuneko kontseilariari, Osoko Bilkuran eztabaidatzeko: 
Zioen azalpena. 
Boluntariotza lehen mailako tresna da demokrazian sakontzeko, herritarren parte-hartze antolatuak dakartzan balio inplizituengatik eta interes orokorrarekiko konpromisoa adierazten duelako, justiziaren, gizarte-kohesioaren eta gizarte inklusiboago, erlazionalago eta parte-hartzaileago bat ahalbidetuz. 
Espiritu horretatik abiatuta, eta kontuan hartuta administrazio publikoen erantzukizuna dela herritarrek Foru Komunitatearen garapen sozialean duten inplikazioa aitortzea eta sustatzea, Nafarroako Gobernuaren betebeharra da partaidetza sozial antolatuaren modu oro sustatzea, guztien ongia eta gizarte berdinzaleago, solidarioago eta parte-hartzaileago baterantz aurrera egitea helburu duena. 
Hori dela eta, Nafarroako Gobernuko Lehendakaritza eta Berdintasun kontseilariari interpelazioa aurkezten diogu boluntariotzaren arloko politika orokorrari buruz. 

